
Vendim i Këshillit të Mediave të Shkruara të Kosovës ndaj 

ankesës së Vlera Devolli kundër Gazeta Express 

 

 

Këshilli i Mediave të Shkruara të Kosovës në mbledhjen e tij 

të mbajtur më 24 nëntor 2020, shqyrtoi ankesën e Vlera Devolli 

kundër Gazeta Express lidhur me publikimin e artikullit me 

titull: “Edhe një dhuratë për oligarkët, vajza e Blerim 

Devollit shpërblehet nga Ministria e Shëndetësisë me licencën 

për teste PCR të COVID- it”, dhe mori këtë: 

 

 

 

                      V E N D I M  

  

 

 

- Ankesa miratohet. 

 

 

 

 

 

 

 



 

 

 

A R S Y E T I M I 

 

 

Ankesa ka të bëjë me shkrimin e publikuar në media online me 

titull “Edhe një dhuratë për oligarkët, vajza e Blerim 

Devollit shpërblehet nga Ministria e Shëndetësisë me licencën 

për teste PCR të COVID- it”. Pretendimet janë se përmes 

publikimit është shkelur Kreut II (Raportimi i së vërtetës).  

 

Lajmi është shkruar në media online dhe objekt i kësaj ankese 

është teksti i shkruar e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës KMShK gjen se ankesa është bazuar. 

 

Gazeta Express ka botuar një shkrim në të cilën ankuesja me 

të drejtë pretendon se nuk është raportuar e vërteta, pasi që 

nga provat e prezantuara konfirmohet ajo që pretendon 

ankuesja, madje edhe media në shkrim nuk ka prezantuar asnjë 

provë që lidhë ankuesën me kompaninë apo laboratorin. 

Pretendimi se nuk është raportuar e vërteta është i pranueshëm 

për KMShK dhe si i tillë media me publikimin e këtij shkrimi 

ka bërë shkelje të Kreut II, pika 1 të Kodit të Mediave të 

Shkruara.  

 

 

KMShK vendosi si në dispozitiv të këtij vendimi.  

 

 

Këshilli i Mediave të Shkruara të Kosovës 


